
പുറമ്പോക്കുകളില്‍ താമസിക്കുന്നവര്‍ക്ക് പട്ടയം

ചോദ്യം ഉത്തരം

ശ്രീ. അനൂപ് ജേക്കബ്‌ ,
ശ്രീ. മോൻസ് ജോസഫ്,
ശ്രീ. പി. ജെ. ജോസഫ്,
ശ്രീ. മാണി. സി. കാപ്പൻ

ശ്രീ. കെ. രാജൻ
(റവന്യൂ-ഭവനനിര്‍മ്മാണ വകുപ്പ് മന്ത്രി)

(എ)

പുറമ്പോക്കില്‍ താമസിക്കുന്നവരെ
പുനരധിവസിപ്പിക്കുവാന്‍ നടപടി സ്വീകരിക്കുമോ;
വ്യക്തമാക്കുമോ;

(എ) പുറമ്പോക്ക് കൈവശം വച്ചിട്ടുളളവര്‍ക്ക് വിവിധ
കാരണങ്ങളാല്‍ അത്തരം പുറമ്പോക്കുകള്‍ പതിച്ചു
നല്‍കുന്നതിന് തടസ്സമുളള കേസുകളില്‍ അര്‍ഹരായ
കുടുംബങ്ങളെ ഭൂമിയുടെ ലഭ്യതയുടെ
അടിസ്ഥാനത്തില്‍ മറ്റു സര്‍ക്കാര്‍ ഭൂമികള്‍ കണ്ടെത്തി

പതിച്ചു നല്‍കുന്നതിനുളള നടപടികള്‍ റവന്യൂ വകുപ്പ്
മുഖേന സ്വീകരിച്ചു വരുന്നുണ്ട്. 

കൂടാതെ, ലൈഫ് മിഷന്‍ മുഖേന നടപ്പിലാക്കുന്ന '
ലൈഫ് ഭവന പദ്ധതി ', മത്സ്യബന്ധന വകുപ്പ് മുഖേന
നടപ്പിലാക്കി വരുന്ന ' പുനര്‍ഗേഹം ', പട്ടികജാതി -
പട്ടികവര്‍ഗ്ഗ വികസന വകുപ്പ് മുഖേന നടപ്പിലാക്കി
വരുന്ന ഭവന പദ്ധതികള്‍ എന്നിവയില്‍ ഇത്തരം

പുറമ്പോക്കില്‍ താമസിച്ചു വരുന്ന കുടുംബങ്ങളെയും
പുനരധിവസിപ്പിക്കുന്നതിനുളള നടപടികളും അതാത്
വകുപ്പുകള്‍ മുഖേന സ്വീകരിച്ചു വരുന്നതുമാണ്.

(ബി) പൊതുമരാമത്ത് വകുപ്പിന്റെയും റവന്യൂ വകുപ്പിന്റെയും
പുറമ്പോക്കുകളില്‍ വര്‍ഷങ്ങളായി
താമസിക്കുന്നവര്‍ക്ക് പട്ടയം നല്‍കുന്ന കാര്യം
പരിശോധിക്കുമോ;

(ബി) സംസ്ഥാനത്തെ പഞ്ചായത്ത് പരിധിയിലുളള
പ്രദേശങ്ങളിലെ സര്‍ക്കാര്‍ ഭൂമികള്‍ പതിച്ചു
നല്‍കുന്നതുമായി ബന്ധപ്പെട്ട “ 1964-ലെ കേരള ഭൂമി
പതിവ് ചട്ടങ്ങള്‍ ” പ്രകാരവും, മുനിസിപ്പാലിറ്റി,
കോര്‍പ്പറേഷന്‍ പ്രദേശങ്ങളിലെ ഭൂമി പതിച്ചു
നല്‍കുന്നത് സംബന്ധിച്ച “ 1995-ലെ കേരള
മുനിസിപ്പല്‍ കോര്‍പ്പറേഷന്‍ പ്രദേശങ്ങളിലെ ഭൂമി
പതിച്ചു നല്‍കുന്നതു സംബന്ധിച്ച ചട്ടങ്ങള്‍ ”
പ്രകാരവും പുറമ്പോക്കു ഭൂമികള്‍ പതിവിന്
വിധേയമല്ലാത്തതുമാണ്. 

എന്നാല്‍, ഭാവിയില്‍ പൊതു ആവശ്യങ്ങള്‍ക്കായി

ഉപയോഗിക്കേണ്ടി വരില്ല എന്ന് ബോധ്യമുളള ഇത്തരം

പുറമ്പോക്കുകള്‍ 1964-ലെ കേരള ഭൂമി പതിച്ചു
നല്‍കല്‍ ചട്ടങ്ങളിലെ ചട്ടം -24, 1995-ലെ കേരള

മുനിസിപ്പാലിറ്റി, കോര്‍പ്പറേഷന്‍ പ്രദേശങ്ങളിലെ ഭൂമി
പതിച്ചു നല്‍കുന്നതു സംബന്ധിച്ച ചട്ടങ്ങളിലെ ചട്ടം
-21 എന്നിവ പ്രകാരം സര്‍ക്കാരിന്റെ
സവിശേഷാധികാരം ഉപയോഗിച്ചുകൊണ്ട് നിലവിലെ
ചട്ടങ്ങളില്‍ ഇളവ് വരുത്തി സര്‍ക്കാര്‍ തീരുമാനത്തിന്

വിധേയമായി അര്‍ഹരായ കുടുംബങ്ങള്‍ക്ക് പതിച്ച്
നല്‍കുന്നതിനുളള നടപടികള്‍ സ്വീകരിച്ചു വരുന്നുണ്ട്.

പൊതുമരാമത്ത് വകുപ്പിന് കീഴിലുളള പുറമ്പോക്ക്
ഭൂമിയില്‍, പ്രധാനമായും റോഡ് പുറമ്പോക്കുകളില്‍
താമസിച്ച് വരുന്നവരാണ് പട്ടയത്തിനായി

അപേക്ഷകള്‍ സമര്‍പ്പിച്ചു വരുന്നത്. ഇത്തരം

സംഗതികളില്‍, കൈവശക്കാര്‍ പതിവിന്
അര്‍ഹരാണെന്നു ബോധ്യപ്പെടുന്ന എല്ലാ
കേസുകളിലും കൈവശഭൂമി ഭാവിയില്‍
പൊതുമരാമത്ത് വകുപ്പിന്റെ
വികസനപ്രവര്‍ത്തനങ്ങള്‍ക്ക് (റോഡ്
വികസനത്തിന്) ആവശ്യമില്ലായെന്നും പതിച്ചു
നല്‍കുന്നതിന് തടസ്സമില്ല എന്നുമുളള പ്രസ്തുത
വകുപ്പിന്റെ നിരാക്ഷേപ പത്രം (NOC) ലഭ്യമാകുന്ന
മുറയ്ക്ക് പഞ്ചായത്ത് പ്രദേശമാണെങ്കില്‍ 1964-ലെ
കേരള ഭൂമി പതിച്ചു നല്‍കല്‍ ചട്ടങ്ങളിലെ ചട്ടം -24,
പ്രകാരവും മുനിസിപ്പാലിറ്റി, കോര്‍പ്പറേഷന്‍
പ്രദേശങ്ങളാണെങ്കില്‍ 1995-ലെ കേരള മുനിസിപ്പല്‍
കോര്‍പ്പറേഷന്‍ പ്രദേശങ്ങളിലെ ഭൂമി പതിച്ചു
നല്‍കുന്നതു സംബന്ധിച്ച ചട്ടങ്ങളിലെ ചട്ടം -21
പ്രകാരവും സര്‍ക്കാരിന്റെ സവിശേഷ അധികാരം
ഉപയോഗിച്ച്, പതിച്ചു നല്‍കുന്നതിന് മറ്റ്
തടസ്സങ്ങളില്ലാത്ത ഇത്തരം പുറമ്പോക്കുകള്‍
നിലവിലെ ചട്ടങ്ങളില്‍ ഇളവ് വരുത്തി സര്‍ക്കാര്‍
തീരുമാനത്തിന് വിധേയമായി പതിച്ച്
നല്‍കുന്നതിനുളള നടപടികള്‍ സ്വീകരിച്ചു വരുന്നുണ്ട്. 

റവന്യൂ പുറമ്പോക്കുകളും മേല്‍ പറഞ്ഞ ചട്ടങ്ങള്‍
പ്രകാരം പതിച്ച് നല്‍കുവാന്‍ സാധിക്കാത്തവയാണ്.
എന്നാല്‍ സര്‍ക്കാരിന്റെ സവിശേഷ അധികാരം
ഉപയോഗിച്ച്, പതിച്ചു നല്‍കുന്നതിന് മറ്റ്
തടസ്സങ്ങളില്ലാത്ത സ്ഥലങ്ങള്‍ നിലവിലെ ചട്ടങ്ങളില്‍
ഇളവ് വരുത്തി സര്‍ക്കാര്‍ ഉത്തരവിന് വിധേയമായി
അര്‍ഹരായ കുടുംബങ്ങള്‍ക്ക് പതിച്ചു
നല്‍കുന്നതിനുളള നടപടികള്‍ സ്വീകരിച്ചു വരുന്നുണ്ട്.

(സി) ഇത്തരം താമസക്കാര്‍ക്ക് കുടിവെള്ളവും വൈദ്യുതി
കണക്ഷനും ലഭ്യമാക്കുന്നതിനാവശ്യമായ നടപടി
സ്വീകരിക്കുമോ?

(സി) 07.07.1997-ലെ G.O.(MS) 511/1997/RD നമ്പര്‍
സര്‍ക്കാര്‍ ഉത്തരവ് പ്രകാരം നിബന്ധനകള്‍ക്കു

വിധേയമായി ഗ്രാമപഞ്ചായത്തുകളുടെ അധികാര
പരിധിയില്‍ വരുന്ന തോട്, പുഴ, കുളം, റോഡ്
പുറമ്പോക്കുകളിലെ കൈവശക്കാര്‍ക്ക് കൈവശരേഖ

നല്‍കുവാന്‍ താലൂക്ക് തഹസില്‍ദാരെ
അധികാരപ്പെടുത്തി ഉത്തരവ് പുറപ്പെടുവിച്ചിട്ടുണ്ട്.
പ്രസ്തുത കൈവശരേഖ വൈദ്യുതി കണക്ഷനും,
റേഷന്‍ കാര്‍ഡിനും, വോട്ടര്‍ പട്ടികയില്‍ പേര്
ചേര്‍ക്കുന്നതിനും സമാന ആവശ്യങ്ങള്‍ക്കും

ഉപയോഗപ്രദമാക്കാവുന്നതാണ്.

സെക്ഷൻ ഓഫീസർ

